
GOUVÈNÈ CUOMO ANONSE OUVÈTI PEERLESS POOL COMPLEX KI KOUTE 2.9 

MILYON DOLA A NAN PAK ETA SARATOGA 
 

Nouvo Batiman Pisin nan Gen Ladan Tèren Jwèt, Jaden Polinizatè, Tèren Golf 
Disk ak Paviyon yo - Gade Foto yo La a 

 
Pwojè a Te Fin Konplete Anvan Dat Ki Te Planifye an Pou Kòmansman Sezon 

Lanaj 2018 lan 
 
 
Gouvènè Andrew M. Cuomo te anonse jodi a achèvman nouvo Peerless Pool Complex 
(Batiman Pisin Peerless) ki koute 2.9 milyon dola a nan Pak Eta Saratoga atan pou 
sezon lanaj 2018 lan. Finanse atravè inisyativ NY Parks 2020 Gouvènè Cuomo te 
lanse a pou rajeni epi modènize sistèm pak eta a, nouvo batiman an ap ofri etablisman 
pisin ki amelyore epi ofri plis espas ekolojik ki tou pre a. 
 
“Pak Eta New York yo pa enferyè a okenn lòt pak, epi yo sèvi kòm katalizè ki ap atire 
epi mete enèji nan ekonomi lokal yo”, Gouvènè Cuomo te deklare. “Lè nou retounen 
mete yo nan grandè orijinal yo epi reyelabore yo, nou ap bay destinasyon rekreyatif ke 
moun pral pwofite de yo pandan plizyè jenerasyon ki gen pou vini.” 
 
Nouvèl sal douch lan yon tyè pi piti pase ansyen estrikti an beton an, sa ki ap pèmèt 
gen plis espas ekolojik alantou pisisn nan. An plis, modènizasyon nan etablisman an 
ap ede amelyore oryantasyon vizitè yo, ogmante sekirite ak vizyèl ki ranfòse yo apati 
biwo sovtaj lan sou zòn pou moun naje yo, epi bay zòn pou moun chanje rad yo ki elaji, 
ki enkli douch familyal yo pou ka pi byen akomode vizitè yo. Lòt fonksyon nan Peerless 
Pool Complex lan gen ladan yo yon nouvèl sant komèsyal nan antre a ki akeyan ak 
lakou ki ap genyen ban, sipò pou bisiklèt yo, ekleraj ki entansifye ak peyizaj natirèl yo, 
yon gwo kanope ki ap bay lonbray, abri ki kouvri yo, ak aksesibilite ki amelyore pou 
moun ki gen andikap yo. 
 
Bò kote nouvo Peerless Pool Complex lan genyen divès fonksyon ki konplemante 
atmosfè ki apwopriye pou fanmi yo ki gen ladan yo tèren jwèt Polaris ki aksesib 
konfòmeman a Lwa sou Ameriken ki Gen Andikap yo (Americans with Disabilities Act, 
ADA) ki gen chèz nan lonbray pou paran yo chita pandan timoun yo ap jwe, paviyon ki 
disponib pou moun lwe, yon Tèren Golf Disk, jaden polinizatè ak preri flè sovaj yo ak 
bwat zwazo ble yo. 
 

https://www.governor.ny.gov/sites/governor.ny.gov/files/atoms/files/Peerless.pdf


 

 

Komisè Park Eta yo, Rose Harvey te di, “Depi plizyè jenerasyon, Peerless Pool lan 
te bay fanmi yo bèl souvni estival, epi amelyorasyon sa yo pral ede asire ke tradisyon 
sa ap kontinye. Pak Eta yo ekstrèmman abòdab epi agreyab pliske yo ofri yon jounen 
amizman klonplè an fanmi ki pral kreye souvni ki ap dire pandan tout lavi yo. Mèsi 
Gouvènè Cuomo poutèt sipò pèmanan ou pou pak yo, epi yon remèsiman espesyal 
pou ekip pak lan ak ekip konstwiksyon yo ki te konplete pwojè sa nan tan rekò pou ke 
nou te ka ouvri li pou sezon lanaj 2018 lan”. 
 
Senatè Kathy Marchione te di, “Anons jodi a konsènan achèvman nouvo Peerless 
Pool Complex lan pou 2.9 milyon dola - ke yo fè anvan dat yo te planifye a - se gwo 
nouvèl ki pozitif pandan ke n’ap rantre nan sezon lanaj estival lan. Nouvo etablisman 
amelyore yo pou vizitè pisin yo pral gen ladan yo plis espas ekolojik ki alantou pisin 
nan, pi bon vizyèl apati biwo sovtè a sou zòn pou moun naje yo, zòn pou moun chanje 
rad yo ki elaji ak douch familyal yo, yon sant komèsyal nan antre a ki akeyan ak lakou 
ki ap genyen ban, sipò pou bisiklèt yo, ekleraj ki entansifye ak peyizaj natirèl yo, yon 
gwo kanope ki ap bay lonbray, abri ki kouvri yo ak aksesibilite ki amelyore pou moun ki 
gen andikap yo. Tout amelyorasyon sa yo pral ranfòse pi plis ekperyans najè ak vizitè 
yo nan Peerless Pool lan. Mwen vle bay rekonesans, epi remèsye, Gouvènè Cuomo 
ak Komisè Pak yo Harvey poutèt yo fè pwojè enpòtan sa vin yon reyalite. Mwen vle tou 
bay rekonesans a travayè yo ki te reyalize travay yo anvan dat ki te planifye an 
ansanm ak Louise Goldstein ak manm nan Save the Victoria Pool Society yo poutèt 
defans djanm pèmanan yo pou pisin nan. Se ofisyèlman tan estival yo nan Saratoga 
epi Peerless Pool lan pral ouvri pou biznis”. 
 
Manm Asanble Carrie Woerner te di, “Peerless Pool san parèy lan se yon tradisyon 
estival imans nan Pak Eta Saratoga Spa. Mwen remèsye Gouvènè Cuomo ak Komisè 
Rose Harvey poutèt envestisman yo nan nouvo sal de ben ak paviyon nan pisin lan. 
Modènizasyon sa yo pral ranfòse eksperyans vizitè yo menm jan ak abitan yo”. 
 
Majistra Saratoga Springs lan Meg Kelly te deklare, “Peerless Pool lan se yon gwo 
atou nan rejyon an. Mwen gen souvni afektif de lè mwen te konn naje isit la lè mwen te 
timoun. Se yon bèl destinasyon ki apwopriye pou fanmi yo nan bèl Pak Saratoga Spa 
a. Mèsi a tout moun ki te fè renovasyon sa vin yon reyalite”. 
 
Peerless Pool Complex la, ki gen ladan yon pisin prensipal gwosè olenpik, yon pisin 
avèk glisad, pisin ak fontèn pou timoun yo, atire plis pase 30,000 vizitè an mwayèn 
chak ane. 
 
Amelyorasyon pak yo reflete angajman Gouvènè Cuomo pou fè revitalizasyon sistèm 
pak leta yo epi etann aksè a lwazi nan espas an plen è yo. Pwogram NY Parks 2020 
Gouvènè a, se yon angajman ki etabli sou plizyè lane pou envesti 900 milyon dola nan 
finansman prive ak piblik pou Pak Leta yo soti lane 2011 pou rive nan lane 2020. Bidjè 
2018-19 Eta-a prevwa 90 milyon dola pou direksyon inisyativ sa a. 

